
Surya Upanishad

ஸூர்யோபநிஷத் ஸூர்யாத²ர்வஶீர்ஷம் ச

அத²ர்வவேதீ³ய ஸாமாந்யோபநிஷத் ।
ஸூதி³தஸ்வாதிரிக்தாரிஸூரிநந்தா³த்மபா⁴விதம் ।
ஸூர்யநாராயணாகாரம் நௌமி சித்ஸூர்யவைப⁴வம் ॥
ௐ ப⁴த்³ரம் கர்ணேபி: ⁴ ஶ்ருணுயாம தே³வா: । ப⁴த்³ரம்
பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாம்ஸஸ்தநூபி⁴ர்வ்யஶேம தே³வஹிதம் யதா³யு: ।
ஸ்வஸ்தி ந இந்த்³ரோ வ்ரு’த்³த⁴ஶ்ரவா: । ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோ அரிஷ்டநேமி: ।ஸ்வஸ்தி நோ ப்³ரு’ஹஸ்பதிர்த³தா⁴து ॥
ௐ ஶாந்தி: ஶாந்தி: ஶாந்தி:॥
ஹரி: ௐ அத²ஸூர்யாத²ர்வாங்கி³ரஸம் வ்யாக்²யாஸ்யாம: ।
ப்³ரஹ்மா ரு’ஷி: । கா³யத்ரீ ச²ந்த:³ ।ஆதி³த்யோ தே³வதா ।
ஹம்ஸ: ஸோऽஹமக்³நிநாராயணயுக்தம் பீ³ஜம் ।ஹ்ரு’ல்லேகா² ஶக்தி: ।
வியதா³தி³ஸர்க³ஸம்யுக்தம் கீலகம் ।
சதுர்வித⁴புருஷார்த²ஸித்³த்⁴யர்தே² விநியோக:³ ।
ஷட்ஸ்வராரூடே⁴ந பீ³ஜேந ஷட³ங்க³ம் ரக்தாம்பு³ஜஸம்ஸ்தி²தம் ।
ஸப்தாஶ்வரதி²நம் ஹிரண்யவர்ணம் சதுர்பு⁴ஜம்
பத்³மத்³வயாப⁴யவரத³ஹஸ்தம் காலசக்ரப்ரணேதாரம்
ஶ்ரீஸூர்யநாராயணம் ய ஏவம் வேத³ஸ வை ப்³ராஹ்மண: ।
ௐ பூ⁴ர்பு⁴வ:ஸுவ: । ௐ தத்ஸவிதுர்வரேண்யம் ப⁴ர்கோ³ தே³வஸ்ய
தீ⁴மஹி । தி⁴யோ யோ ந: ப்ரசோத³யாத் ।
ஸூர்ய ஆத்மா ஜக³தஸ்தஸ்து²ஷஶ்ச ।ஸூர்யாத்³வை க²ல்விமாநி
பூ⁴தாநி ஜாயந்தே ।
ஸூர்யாத்³யஜ்ஞ: பர்ஜந்யோऽந்நமாத்மா நமஸ்த ஆதி³த்ய ।
த்வமேவ ப்ரத்யக்ஷம் கர்மகர்தாஸி । த்வமேவ ப்ரத்யக்ஷம் ப்³ரஹ்மாஸி ।
த்வமேவ ப்ரத்யக்ஷம் விஷ்ணுரஸி ।

த்வமேவ ப்ரத்யக்ஷம் ருத்³ரோऽஸி । த்வமேவ ப்ரத்யக்ஷம்ரு’க³ஸி ।
த்வமேவ ப்ரத்யக்ஷம் யஜுரஸி ।
த்வமேவ ப்ரத்யக்ஷம் ஸாமாஸி । த்வமேவ ப்ரத்யக்ஷமத²ர்வாஸி ।
த்வமேவ ஸர்வம் ச²ந்தோ³ऽஸி ।
ஆதி³த்யாத்³வாயுர்ஜாயதே ।ஆதி³த்யாத்³பூ⁴மிர்ஜாயதே ।ஆதி³த்யாதா³போ
ஜாயந்தே ।ஆதி³த்யாஜ்ஜ்யோதிர்ஜாயதே ।
ஆதி³த்யாத்³வ்யோம தி³ஶோ ஜாயந்தே ।ஆதி³த்யாத்³தே³வா ஜாயந்தே ।
ஆதி³த்யாத்³வேதா³ ஜாயந்தே ।
ஆதி³த்யோ வா ஏஷ ஏதந்மண்ட³லம் தபதி । அஸாவாதி³த்யோ ப்³ரஹ்ம ।
ஆதி³த்யோऽந்த:கரணமநோபு³த்³தி⁴சித்தாஹங்காரா: ।ஆதி³த்யோ வை
வ்யாந:ஸமாநோதா³நோऽபாந: ப்ராண: ।
ஆதி³த்யோ வை ஶ்ரோத்ரத்வக்சக்ஷூரஸநக்⁴ராணா: ।ஆதி³த்யோ வை
வாக்பாணிபாத³பாயூபஸ்தா:² ।
ஆதி³த்யோ வை ஶப்³த³ஸ்பர்ஶரூபரஸக³ந்தா: ⁴ ।ஆதி³த்யோ வை
வசநாதா³நாக³மநவிஸர்கா³நந்தா:³ ।
ஆநந்த³மயோ ஜ்ஞாநமயோ விஜ்ஞாநாநமய ஆதி³த்ய: । நமோ மித்ராய
பா⁴நவே ம்ரு’த்யோர்மா பாஹி ।
ப்⁴ராஜிஷ்ணவே விஶ்வஹேதவே நம: ।ஸூர்யாத்³ப⁴வந்தி பூ⁴தாநி
ஸூர்யேண பாலிதாநி து ।
ஸூர்யே லயம் ப்ராப்நுவந்தி ய:ஸூர்ய: ஸோऽஹமேவ ச । சக்ஷுர்நோ
தே³வ:ஸவிதா சக்ஷுர்ந உத பர்வத: ।
சக்ஷுர்தா⁴தா த³தா⁴து ந: ।ஆதி³த்யாய வித்³மஹே ஸஹஸ்ரகிரணாய
தீ⁴மஹி । தந்ந:ஸூர்ய: ப்ரசோத³யாத் ।
ஸவிதா பஶ்சாத்தாத்ஸவிதா
புரஸ்தாத்ஸவிதோத்தராத்தாத்ஸவிதாத⁴ராத்தாத் ।
ஸவிதா ந:ஸுவது ஸர்வதாதிம் ஸவிதா நோ ராஸதாம் தீ³ர்க⁴மாயு: ।
ௐஇத்யேகாக்ஷரம் ப்³ரஹ்ம । க்⁴ரு’ணிரிதி த்³வே அக்ஷரே ।ஸூர்ய
இத்யக்ஷரத்³வயம் ।ஆதி³த்ய இதி த்ரீண்யக்ஷராணி ।
ஏதஸ்யைவ ஸூர்யஸ்யாஷ்டாக்ஷரோ மநு: । ய:ஸதா³ஹரஹர்ஜபதி ஸ
வை ப்³ராஹ்மணோ ப⁴வதி ஸ வை ப்³ராஹ்மணோ ப⁴வதி ।
ஸூர்யாபி⁴முகோ² ஜப்த்வா மஹாவ்யாதி⁴ப⁴யாத்ப்ரமுச்யதே ।
அலக்ஷ்மீர்நஶ்யதி । அப⁴க்ஷ்யப⁴க்ஷணாத்பூதோ ப⁴வதி ।

அக³ம்யாக³மநாத்பூதோ ப⁴வதி । பதிதஸம்பா⁴ஷணாத்பூதோ ப⁴வதி ।
அஸத்ஸம்பா⁴ஷணாத்பூதோ ப⁴வதி ।
மத்⁴யாஹ்நே ஸூராபி⁴முக:² படே²த் ।
ஸத்³யோத்பந்நபஞ்சமஹாபாதகாத்ப்ரமுச்யதே ।
ஸைஷாம் ஸாவித்ரீம் வித்³யாம் ந கிஞ்சித³பி ந
கஸ்மைசித்ப்ரஶம்ஸயேத் ।
ய ஏதாம் மஹாபா⁴க:³ ப்ராத: பட²தி ஸ பா⁴க்³யவாஞ்ஜாயதே ।
பஶூந்விந்த³தி । வேதா³ர்த²ம் லப⁴தே ।
த்ரிகாலமேதஜ்ஜப்த்வா க்ரதுஶதப²லமவாப்நோதி । யோ ஹஸ்தாதி³த்யே
ஜபதி ஸ மஹாம்ரு’த்யும் தரதி ய ஏவம் வேத³॥
இத்யுபநிஷத் ॥
ஹரி: ௐ ப⁴த்³ரம் கர்ணேபி⁴ரிதி ஶாந்தி:॥
இதி ஸூர்யோபநிஷத்ஸமாப்தா ॥

